
1.0 PENGENALAN

Seiring dengan peredaran masa yang pantas berubah, perkembangan teknologi maklumat

juga semakin hari mengalami rentak perubahan yang pantas. Penggunaan Internet meningkat

dengan pesat dan mempengaruhi gaya hidup masyarakat masa kini. Kewujudan Internet

sebagai media baru pada hari ini sudah menjadi salah satu komponen utama dalam kehidupan

seharian kita dan akan menjadi lebih penting lagi pada masa akan datang. Melalui teknologi

tanpa sempadan ini, segala maklumat yang diperlukan kini hanya berada di hujung jari.

Rangkaian media sosial telah mengubah cara kita berkomunikasi kerana ia bergerak tanpa

sempadan atau batasan waktu walau di mana sahaja kita berada.. Maka wujudnya masyarakat

maya yang bergerak secara dalam talian atau online.Laman rangkaian sosial seperti Facebook,

Twitters, Friendster, Instagram, Blogspot, YouTube adalah contoh-contoh media sosial yang

sangat tinggi penggunaannya pada masa kini. Seakan telah menjadi satu kemestian bagi

pengguna Internet hari ini untuk melayari laman rangkaian sosial ini untuk mereka

berkomunikasi, bertukar-tukar pandangan, berkongsi pendapat dan minat, memuat naik dan

memuat turun video atau gambar di samping membincangkan isu-isu semasa secara santai

dan terbuka.

Selain itu, isu-isu semasa terutamanya mengenai kelestarian alam sekitar sewajarnya

menggunakan media sosial seperti facebook, Instagram dan lain-lain media sebagai platform

untuk menyampaikan maklumat dan memberi pendedahan kepada masyarakat. Keadaan ini

berlaku kerana hampir keseluruhan masyarakat mempunyai telefon pintar dan sentiasa

menggunakan telefon pintar yang mempunyai banyak media sosial dan kini dianggap

sebagai satu keperluan kepada masyarakat untuk mempunyai media sosial. Masyarakat kini



kurang untuk mendapatkan maklumat seperti isu-isu semasa mahupun berita terkini melalui

bahan bercetak seperti surat khabar dan buku. Hal ini kerana segala maklumat mengenai isu

semasa dan berita terkini segalanya sudah ada dalam talian iaitu segalanya ada di hujung jari.

Oleh itu, tugasan ini menugaskan saya untuk membuat dua status yang dimuat naik di

media sosial iaitu facebook berkenaan dengan isu-isu kelestarian. Hal ini bertujuan untuk

menyampaikan maklumat kepada masyarakat dengan bahasa yang mudah dan bertujuan

untuk mendapatkan maklum balas daripada pengguna media sosial mengenai isu-isu

kelestarian seterusnya dapat memberikan kesedaran kepada masyarakat. Saya memilih untuk

memuat naik status di facebook kerana media sosial tersebut amat dekat dengan masyarakat

dalam pelbagai lapisan umur masyarakat. Sebagai seorang bakal pendidik, kita tidak hanya

menyampaikan maklumat hanya dalam bilik darjah dan kepada murid-murid sekolah sahaja,

tetapi, kita juga perlulah menjadi seorang pendidik kepada masyarakat dengan

menyampaikan maklumat iaitu melalui media sosial seperti facebook yang dianggap sebagai

platform untuk mendidik masyarakat berkenaan isu-isu semasa kelestarian supaya kesedaran

untuk mencintai alam sekitar iaitu dari sudut fizikal, sosial mahupun ekonomi dapat dipupuk.



BUKTI HANTARAN PERTAMA





2.0 ANALISIS HANTARAN PERTAMA

Hantaran pertama adalah isu kelestarian berkenaan dengan kepentingan air untuk

kesihatan manusia. Saya telah mendapat 88 likes dan 40 komen daripada pengguna media sosial

iaitu dalam kalangan ahli keluarga, kawan-kawan terdekat ,dan juga rakan-rakan media sosial

berkenaan dengan status pertama yang telah dimuat naik pada 25 September 2019 di laman

media sosial facebook. Maklum balas yang saya dapat melalui hantaran pertama iaitu

kepentingan air untuk kesihatan manusia adalah merangkumi pelbagai aspek iaitu dapat dilihat

bahawa hampir 90 % responden bersetuju dengan kenyataan mengenai kepentingan air untuk

kesihatan manusia. 10% daripada pengguna media sosial yang memberi maklum balas secara

peribadi iaitu daripada ahli keluarga yang memberi komen dengan meminta pengakuan saya

berkenaan dengan perkara yang ditulis iaitu berkaitan dengan pentingnya air untuk kesihatan

manusia. Antara komen yang dikemukakan ialah “ betulkah, kamu selalu minum air masak?”.

Saya dapati mereka memberikan komen seperti ini untuk melihat dan mengetahui sejauh mana

saya mengambil perhatian terhadap isu yang saya bincangkan dan bukan hanya sekadar tulisan

dan menyampaikan maklumat kepada orang lain sahaja.

Seterusnya, hantaran pertama saya berkenaan dengan isu kepentingan air terhadap

kesihatan manusia telah mendapatkan maklum balas iaitu hampir 90% daripada rakan-rakan.

Saya mendapati mereka juga mempunyai kesedaran yang tinggi terhadap isu yang dibincangkan.

Buktinya, ada dalam kalangan mereka yang tidak hanya memberikan komen tanda menghargai

peringatan yang saya berikan, malah, mereka juga memberi maklumat tambahan berkenaan

dengan kepentingan air terhadap kehidupan manusia. Buktinya, mereka memberi komen seperti

“ jumlah air perlulah mengikut berat dan aktiviti seharian kita ”, “air sememangnya penting

kepada tubuh manusia malah air juga menjadi kepentingan terhadap tumbuhan, jika tiada air



seluruh kehidupan bumi akan mati kerana kekeringan dan ketiadaan air”dan “ kita perlu minum

air kosong yang mencukupi baik untuk badan dan muka”. Selebihnya, mereka memberikan

komen yang bersetuju dengan hantaran saya berkenaan dengan kepentingan air terhadap

kehidupan manusia iaitu mereka membuat penghargaan terhadap perkongsian saya berkenaan

dengan kepentingan air kepada kehidupan manusia. Mereka memberi komen seperti “ Thank you

for the good sharing”, “Perkongsian yang menarik, air nadi manusia”, “ Kurangkan minum air

manis, banyakkan minum air kosong, its good for health” dan banyak lagi komen yang

menyokong perkongsian saya berkenaan dengan kepentingan air terhadap kehidupan manusia.

Di samping itu, ada juga yang memberikan “likes” tanpa memberi komen. Hal ini secara

tidak langsung dapat dilihat bahawa mereka hanya membaca perkongsian saya dan memberikan

tanda bersetuju dengan kenyataan yang dikatakan. Saya dapati kebanyakan yang memberi

“likes” terhadap status saya adalah dalam kalangan rakan-rakan media sosial iaitu bukan hanya

daripada ahli keluarga, rakan-rakan terdekat dan seuniversiti, malah, likes ini juga diberikan

daripada orang lain yang menjadi kawan alam maya. Hal ini menunjukkan bahawa mereka juga

menunjukkan keperihatinan dan memberikan perhatian terhadap isu kelestarian iaitu mengenai

kepentingan air terhadap kehidupan manusia.

Jelaslah ,air sememangnya penting kepada semua hidupan di atas muka bumi ini. Sebagai

pendidik, kita sewajarnya mendidik juga masyarakat dengan memberi kesedaran kepada mereka

berkenaan dengan isu-isu kelestrian seperti ini. Maka, dikatakan bahawa media sosial seperti

facebook ini amatlah berguna sebagai platform kepada pendidik untuk berkongsi maklumat

dengan masyarakat. Keadaan ini dikatakan sedemikian disebabkan kini, media sosial dengan

masyarakat tidak lagi dapat dipisahkan.Malah, kini menjadi keperluan kepada masyarakat untuk

mempunyai media sosial.



BUKTI HANTARAN KEDUA



3.0 ANALISIS HANTARAN KEDUA

Hantaran kedua saya iaitu pada 27 November 2019 adalah berkenaan dengan isu vape dan

shisha yang kini telah menjadi trend kepada masyarakat terutamanya dalam kalangan remaja

sekolah lelaki mahupun perempuan. Vape dan shisha ini sangat tidak sihat dan juga menganggu

persekitaran di sekeliling. Malah, mereka juga tidak lagi malu untuk menghisap vape dan shisha

ini di kedai makan. Asap-asap yang dikeluarkan membuatkan orang sekeliling tidak berasa

selesa terutamanya golongan wanita mengandung dan kanak-kanak. Hantaran kedua saya adalah

untuk mendapatkan maklum balas mengenai keselesaan masyarakat dan kewajaran vape dan

shisha perlu diletakkan dalam peraturan larangan merokok.

Melalui hantaran kedua, saya telah mendapat maklum balas daripada pengguna media sosial

iaitu saya mendapat 33 likes dan 15 komen berkenaan dengan isu ini. Hampir 99% daripada

mereka yang memberikan maklum balas terhadap post ini dengan mengatakan bahawa mereka

sangat tidak selesa dengan persekitaran yang mengandungi asap-asap vape dan shisha ini. Selain



itu, mereka juga bersetuju sekiranya pihak berkuasa mengenakan tindakan undang-undang

kepada mereka yang menghisap vape dan shiha di tempat awam. Buktinya, komen daripada

pengguna media sosial iaitu dalam kalangan rakan usm seperti “ Tindakan perlu diambil untuk

membanteras gejala kurang sihat ini. Berdasarkan kajian, orang yang menghidu asap-asap

rokok, vape lebih mendatangkan risiko yang lebih berat berbanding orang yang menghisap vape

tersebut” dan “ langkah drastik perlu dilaksanakan untuk membanteras gejala ini ”.

Di samping itu, saya juga mendapati bahawa hampir 80% pengguna media sosial

menunjukkan reaksi marah dan kurang senang dengan gejala ini. Mereka memberikan komen

seperti “ sangat tidak suka, sepatutnya dah lama benda ini perlu dikekalkan dalam larangan.

Bukan tunggu ramai yang mati dulu, baru nak sibuk haramkan ”, “ tak selesa, mana nilai sopan

masyarakat Melayu? Dan bagaimana pula dengan kesihatan orang sekeliling? Budaya ini harus

dihalang oleh semua pihak”, “ hanya manusia yang tiada hati sahaja merokok, hisap vape di

tempat awam” dan “vape bukan sahaja memberikan kesan negatif kepada diri sendiri, malah,

menjejaskan kesihatan orang sekeliling dan alam sekitar ”. Maklum balas tersebut jelas

menunjukkan bahawa mereka tidak selesa dan kurang senang dengan gejala menghisap vape atau

shisha ini terutamanya di tempat awam kerana menganggu persekitaran di sekitarnya.

Jelaslah, gejala menghisap vape dan shiha terutamanya di tempat awam perlulah dibanteras

kerana akan menjejaskan alam sekitar dan kehidupan manusia. Pihak yang berkuasa perlu

mengambil tindakan yang sewajarnya kepada penghisap-penghisap vape ini demi menjamin

kelestarian kehidupan pada masa kini dan masa hadapan. Sebagai seorang pendidik, kita juga

bertanggungjawab untuk memberikan kesedaran kepada masyarakat tentang bahayanya

menghisap vape dan shisha. Maka, media sosial adalah satu platform yang amat berguna untuk



digunakan bagi memberikan kesedaran kepada masyarakat dan membuat perkongsian maklumat

untuk menunjukkan keperihatian kepada masyarakat.

4.0 KESIMPULAN

Kesimpulannya, semua orang bertanggungjawab untuk membuat perkongsian mengenai isu-

isu kelestarian dan memberikan kesedaran kepada masyarakat terutamanya dalam kalangan

pendidik. Kita perlulah menunjukkan keprihatinan dan membantu masyarakat untuk memperoleh

kesedaran berkenaan dengan isu-isu kelestarian alam sekitar. Sudah terang lagi bersuluh, laman

media sosial seperti facebook, Instagram, twitter dan lain-lain laman sosial merupakan suatu

platform yang sangat berguna dan penting untuk berkongsi maklumat yang bermanfaat

terutamanya berkenaan dengan isu-isu kelestarian alam sekitar.


